
IAIAK nonta 
ohenton 
naontanoronne ne 
Shotonnhestston, 
Betani saraȣe ne Iesos 
tsi nonȣe nihanakerekȣe 
ne Lazar nehne raȣenheionne, 
neh oni ne shahonnheton. 
Nok ethone nʼOnȣari 
niiahateȣakȣe nakȣa ihken 
ȣenhieniio oni ȣenhienanoron nok 
Iesos rasike tonȣeron nok ok neh 
nahononkȣis tontakarakeȣate, nok 
akȣa ȣakanonsine tsini ȣenhienakon.



Ethone ne Sitas Iskariot enskat ne tekeni iaȣenre nihati 
ȣasakoiatisakha ne ratitsihenstatsi nasakotenninon ne 
Iesos. Iah tiiaieriȣaheȣe 
tsinontahontsennonni; 
ȣahonȣarharaststen oni oȣista 
enhonȣakariakse; eh 
nontahatasaȣen onen neok 
saresake oh naiaȣenne 
aontiesenne 
ahoiena nok 
iasakotsiakȣarisien.



Nok ne raotiokȣa eh nahatiiere 
tsinisakonnhaon ne Iesos. Nok 
tsinikariȣes tehonastskaon, Iesos 
ȣatrakȣe kanatarok nok 
ȣahaiatateriste oni ȣathaiake nok 
iasakaon ne raotiokȣa, nok 
ȣahenron: Seȣaiena iseȣak 
nehkehiken nakieronta.



Katse oni tonsarakȣe nok 
ȣahaiatateriste, 
iashakaon, ȣahenron: seȣakȣekon 
seȣanekira. Aseken neh kehiken 
nakenekȣensa, neh 
nonekȣensa nʼase 
Kariȣaniraststakȣen, kentiokoȣanen 
iontatenekȣensarise, 
naonsonterakeȣate 
tsi iakoriȣaneren.



Ȣahenron oni ne Roianer: Simon! Simon! Iah 
tehatorissens nonessonronon renekha naiasheȣe tsiniiot 
nonatsia. Nok ki tanon konhiaterennaienni, ne tosa 
aesariȣanoronse: Ne kati oni nise nonen 
tensatonnhateni enseriȣiioston, shenikonranirat 
Seȣatatekenokon. Tontahenron ne Tier: Saianer!



ȣakatateȣeiennentaon akonhiariskonte, tokat tsi 
iontatennhotonkȣa, ok oni ne kenheiatne. Iesos 
tontahoȣennaȣeron, ȣahenron; Tier ȣakonrori, tsi iah 
taontontati ne kitkit nonȣa kenh ȣenniserate nʼiah niare 
asen taskatonnhiiasere tsi askienterihake.



Ethone onen Getsemane 
konȣanatonkȣa niiahare ne 
Iesos; nok ȣasakaȣenhase 
ne raotiokȣa: kentho 
seȣatien, tsiniiore 
ienkaterennaientako 
tsinonȣe ȣake. Ratonhakȣe; 
Rakeni? oriȣakȣekon 
tiskȣeniese; ehren ashaȣite 
ne kanikonraksensera; eh ki 
sane niiaȣenn 
tsini sanikonroten.



Ȣahonhionkȣeton kati ne Sitas, ne ratitsihenstakȣeniios 
oni ne Pharisian, Sotar tanon ratiriton, nok etho ȣarete 
ratihaserenhaȣinontie, oni ne iontatientta. Saiatat kati 
tahassarohtsiate, nok ȣahoiente nehne 
ratsihenstatsikoȣa rahonnhatsera, 
nok iahohontiakte tsi 
raȣeientetakon nonkȣati. 
Nok tanon ne Iesos 
tahatati ȣahenron: 
rohneronhatie sekon nonȣa. 
Nok sahohontoten 
sahotsiente oni.



Onen ki ȣahonȣaiena nok iahonȣaiatenhaȣe, 
ratsihenstatsikoȣane iahonȣaiatinionte; nok ne Tier ok 
ihsi niiore thontare. Atehenrihen etho ȣahontekate 
nok eh ȣahontien, eh oni 
neneh ȣahatien ne Tier.



Nok saiatat ne 
ratsihenstoȣanen 
raonnhatsera 
iatatenonkȣe ne Tier 
rohontiakonne, 
ȣahenron: iah kenh nah 
oni nise eh tetkonken 
atehenrakon? Sekon are 
sahatonnhiie ne Tier, nok ok 
eh kaȣennaratie ne kitkit tontati. 
Oksaok ne Tier sahaiakenne 
nok ȣathasentho neh nakȣa ihken.



Oksaok tontahatitane, nok Pilatne 
niiahonȣaiatenhaȣe. Nok ne Pilat 
tahoriȣanontonse ȣahenron: ise ken 
iesanontiio ne Sitaeronon? Nok ne 
Iesos tontahoȣennaȣeron ȣahenron; 
akȣa atasierite 
tsinahoten ȣasiron. Pilat 
sekon tontahatati, 
roskennhen naonsahotkaȣe 
ne Iesos. Ok eken 

tontahotihenrete, ronton: 
tetsientannharen! 

tetsientannharen!



Ethone onen ȣasakotsiakȣarisien ne 
tahonȣaientannharen, ȣahonȣaiena kati 
ne Iesos nok iahonȣaiatenhaȣe. Nok ne 
Iesos ȣahatiasaketate tsiniiore iaharaȣe 
tsinonh nikonȣanatonkȣa, Calvaire, nok 
ne Hebreu Golgotha.



Eh nonȣe nʼathonȣaientannharen, 
teniiase ȣahonȣariskonte raiataktatie 
rotiiatenton, nok raonha Iesos 
asennen nihoiatenton.



Onterakȣaton, Ononsatokentike oni 
iohniatarentonhakȣe asennon ȣateȣatoren. Ethone ne 
Iesos ȣathohenrete Ȣahenron: Rakeni sakonhion 
nakatonnhests; akȣa neok 
ȣahateȣennokten 
nok ȣahatonniseraton.



Sose Arimaté-aka enskat ne 
ratsienhahiens oni tronkȣetaieri 
rorhakȣe oni tsinonkȣati ne Niio 
raonakerasera, tahatetsanite 
Pilatne ȣarete nok 
ȣahoriȣanontonse, 
Iesos raoieronta.
Nok ne Sose 
kaniataroȣanen

ȣahaninon, 
sahoiatanentahsi 
ne kaiasake, nok 
nehnoniataraha

ȣathaȣaȣenhekte, nok
kenststenrarakonne etho

ȣahateȣeienton nok
kenststenroȣanen
ȣahanontekte tsi

iokaronte.



Tsi ȣahorhenne iotenniserohestakȣenke 
tsi niekȣatakȣas ne ȣentanoronsere. 
Pilatne ȣahontkennisa ne 
ratitsihenstoȣanens oni 
ne Pharisian. Nok 
ȣahonniron: Saianer! 



tsiakȣeiaras tsinahoten ratonhakȣe ne 
sekon sironnhe kehiken 
tsiaonkȣetokenha: 
Raȣen asen nenȣata 
enteȣakenheion 
enskatonnhete. Eh 
kati ȣahonnete nok 
ȣahatikȣatako, 
ȣasakotiteron oni 

nenhontennikonraren.



Onen neneh ontiahiakserokten, nok 
akȣa neok satontaentarenho 
nʼaȣententa onke, ok naha ne 
ȣaritere oni ne skaiatat ȣari 
eh ȣakeneȣe tiatkensere 
ne tsi raiatatakȣe. 



Ok tontaiaȣentsi ȣatiaonȣentsisonkȣe 
A eken Niio raoronhiakeronon 
tahastsnente Karonhiake, 
ehren ȣahanenhienhaȣite 
ne kanontektonne, nok eh 
ȣahanistskȣaren. 
Nok tsi 
nahonateronhienton 

ne ratinonne eh 
nahotiiataȣen 

tsiniiot 
nʼiakaȣenheion.



Tahatati ne raronhiakeronon. 
Ȣasakaȣenhase ne 
tsionathonȣisen: tosa nise 
seniteronn: Iesos seȣahi 
hetsiseniiatisaks ne 
ronȣaiatanentakton. 
Iahkonhteshenteron: 
Aseken 
shotonnheton, 
             tsiniiot tsi 
               rotrori. 
                                            Kasene nok tsiatkatho tsi 
                                            nonȣe nihaiationnikȣe 

                                            ne Roianer.



Ethone tontakeniiakenne noshonȣakon, 
iotiteronsere tanon ionatsennonnihatie 
nok tonsatiahratate saiakotirioriana 
ne raotiokȣa.



Nok tsiniiore niionsakene, eh 
ȣasakototasiase ne Iesos, nok 
ȣasakaȣenhase: ȣatkeninonȣeraton.
Akta niiahakene rasitake 
ȣatkeninoronkȣanion 
nok ȣahonȣasennaien.



Khare onen neh nenskat iaȣenre nihati enskatne 
ratiteron etho sasakototasiase, nok ȣasakotteten tsini 
honatennoȣentastskon tsi iah tetesakonetakon neh 

sonȣaken. Nonen saharihokten ne Roianer, 
ȣahattaratate Karonhiake niionsare nok tsi 

thaȣeientetakon ne Niio ionsahatien.

Aseken ne Niio tsini sakohnoronkȣahon
    nonkȣe, iah tatesakohnonhianiheki
     nʼenskat ok roȣiraien, asakaon tosa
      aiahiheie tsini iakon tiakaȣetakon
        raonhake, ok eken tanon neh
           aiakoientake ne raonhake
            aietsenri atsennonniat.



Romans 3:23 Kwáh onhkwetaʼkwékon iakoriwáneren tánon 
aíhnon nióre thónʼnes ne Rawenni꞉io rahononsthatserákon. 

Romans 6:23 Naohkarhiátsera ne kariwáneren neh꞉ne tsi 
nieʼhiotʼthahínon ne kenhéion; nók ne Rawenni꞉io kwáh iáh 

ohthènen tehakaráiens tsi tatʼkáwas neh ionʼnheónwe 
atónʼnhes, neh tsi ratikwékon ne Kerístos Ié꞉sos 

Sonkwaiáner.

Hebrews 9:27 Onhkwetaʼkwékon ónenk tsi énskak khók tsi 
enhiaiéheie, tánon eʼthò꞉ne ónen Rawenni꞉io 

teshakohiatórethe. 

Ephesians 2:8,9 Asèken nehne Rawenni꞉io rahoténrat tsi 
saniakénton teiahonkóthon ne tewetákwen. Iáh neh 

tehiorihonʼníʼon tsi nahisahiotén꞉en, nók ne tsi Rawení꞉io 
sakówis, neh káti ne tóhsa ónka ahiontatóharakwe.



Romans 10:9,10 Tóhkaʼ enseriwahnírate ne Ié꞉sos tsi 
Roiá꞉ner tánon entesétakwe ne Rawenni꞉io tsi 

sohkétskwen ne kenheiátʼne, ensehseniákenʼne. 

Neh tsi tionkwetákwen ne tionkwariwiʼiosténʼnis tsi 
natethewátereh ne Rawenni꞉io; ne tsi nitewariwahnírats 

neh tionkwaniakéntha. 

John 3:16,17 Aseken ne Niio tsini sakohnoronkȣahon 
nonkȣe, iah tatesakohnonhianiheki nʼenskat ok roȣiraien, 
asakaon tosa aiahiheie tsini iakon tiakaȣetakon raonhake, 

ok eken tanon neh aiakoientake ne raonhake aietsenri 
atsennonniat.

Aseken ne Niio, iah neh tethotoriaton ne Roienha tsi 
ionȣentsiate naiontkaronniate nonkȣe, neh tanon raniente 

naontonseke raonhake aietsenri atsennonniat.



1 John 5:11-13 Ne kíʼ ne kariwanirátʼtsera: Rawenni꞉io 
tesonkwáwi ne ionnheʼónwe atónnhets, tánon kíʼ 

natónnhets neh꞉ne ahoʼiatakweniʼiótsera ne Roiénha. 

Ónka kí꞉ken nikwékon ne Roiénha róien kíʼ natónnhets; 
ónka kí꞉ken ne iáh tenikwékon ne Rawenni꞉io Roiénha iáh 

kíʼ tehóhien natónnhets.

Í꞉se kíʼ iakwahiátonse neh꞉ne aihsewateriéntarake tsi 
sewáien ne ionnheʼónwe atónnhets—tsi nítsion ne 

tetsisewetákwen ne Rawenni꞉io Roiénha. 

